
Abstrakt:

Kumtesa ime éshté njé paragqitje e rezultateve té kérkimit dyvjecar mbi
historiné e Shqipérisé né “Luftén e Madhe”, 1914-1918, qé
korrespondon , sé pari, me historiné e rrézimit té Shtetit té Paré té
Shqipérisé (3 shtator 1914 - 28 shkurt 1916), ose me até gé njihet
ndryshe si Koha e Mbrapshté e Shqipérisé; dhe sé& dyti, me
administrimin austro-hungarez (mé tej A-H) té 2/3 té Shqipérisé dhe
administrimin italian dhe francez né zonat respektive té pushtimeve té
tyre né jug té kufirit zyrtar. Pér kété arsye, kumtesa né pjesén e paré
do té ekspozojé rezultatet e kérkimit, ndérsa né pjesén e dyté do té
paragesé njé analizé té arsyeve té kolapsimit té shtetit, sistemeve
politike dhe shogérive paraindustriale té ngjashme me Shqipériné e
késaj kohe, dilemén e sigurisé dhe vegorité e nacionalizmit shqiptar.

Fjalét kyc: Shqipéria, Austro-Hungaria, Italia, Republika e Korgés.

Né dy vitet gé pasuan pavarésiné dhe njohjen ndérkombétare
shtetérore, Shqipéria nuk njohu page. Eksperimenti i formésimit té
shtetit u udhéhoq nén disa cikle véshtirésish shumé té médha. Vendi
nuk kishte njé tradité politike, as edhe njé entuziazém nacional té

shtriré né té gjithé shogéring, as edhe géllime té pérbashkéta mes

degéve té ndryshme té nacionit, as edhe ideale té tilla té ngulitura dhe

té pérhapura né ¢do pore té shogérisé. Faktorét shumévjecaré gé e

penguan njé zhvillim té rregulluar dhe progresiv té nacionit dhe

vonuan lindjen e shtetit, sérish u ringjallén duke e dobésuar

Shqipériné né Kohén e Lindjes sé Paré. Shqiptarét, me pérjashtim té

njé pakice té ndérgjegjshme, té pérhapur né té gjithé vendin, si njé

minorancé progresiste né detin e pafund té prapambetjes, nuk
sakrifikuan pér mirégenien e pérgjithshme shtetérore, dinjitetin
identitar personal dhe bashkésiné shtetérore.

Gushti dhe shtatori 1914 ishte koha e shpérbérjes sé ploté té
asaj cfaré ishte krijuar nga procesi i brendshém dhe i jashtém
shtetformues, Principata e Shqipérisé, qé éshté periudha e ndérprerjes
sé linjés sé njésimit kombétar, politik, administrativ e kulturor dhe e
kohezionit té njésisé institucionale shqiptare, rrymés albaniste té
themeluar nga Ismail Qemali dhe etérit e Vlorés mé 1912, gé vijoi mé
pas me Principatén e Shqipérisé, me mbéshtetjen e Komisionit
Ndérkombétar té Kontrollit (KNK).

Pas shtatorit 1914 dhe deri né fund té vitit 1918, Shqipéria pérjetoi:

1. kolapsin e shtetit té vet té ndértuar mbi parimet europiane té
geverisjes monarkiko-kushtetuese, shekullarizmit, té lirisé, té té
drejtave civile pér té gjithé, nén kontrollin e Fugive t¢ Médha té
kohés;

2. pérjetoi anarkiné politike, luftén civile té shkaktuar nga
mospranimi i shtetit té europianizuar dhe monarkut europian nga
ana e njé pjese té popullsisé sé vendit, pér shkak té ndérgjegjes sé
deformuar nacionale té segmenteve té caktuara té popullsisg;
ndérhyrjen e agjenturave otomaniste, serbe, malaziase dhe greke
pérkundér stabilitetit té pérgjithshém té shtetit, por edhe té
geverisjeve vendore, pér shembull né Shkodér, Korgé;

3. mposhtjen e nacionalistéve té Vlorés mé 1912, térhegjen térésore
té késaj elite patriotike dhe té ftilluar, strehimin e tyre té
pérkohshém né “qiejt” e pakté té liré nga interferenca e faktoréve
antishqiptaré brenda dhe jashté Shqipérisé;

4. prapésimin e arritjeve restauruese té kohés sé Pavarésisé sé Paré
(28 néntor 1912-3 shtator 1914) mbi flamurin nacional, gjuhén
shqipe si gjuhé zyrtare, shkollén kombétare, administrimin e
balancuar krahinor dhe ndér-religjioz;

5. pastrimin etnik mbi baza religjioze té popullsisé shqgiptare
myslimane né jug prej trupave vorio-epirote, té shqiptaréve
katoliké né jug té lumit Mat prej ehlikjamistéve dhe esadistéve,
popullsisé sé Kelmendit prej trupave malaziase dhe popullsisé
shqgiptare té Kosovés prej trupave serbe; ripushtimin prej ushtrive
té vendeve me synime té kahershme strategjike pushtuese dhe
copétuese té territorit nacional té Shqipérisé (Greqia, Serbia dhe
Mali i Zi); pushtimin e kufizuar kontrollues, pér arsye strategjike,
té Italisé, té Sazanit dhe Vlorés me hinterland, gé gjithsesi nuk u
drejtua pérkundér nacionalizmit dhe disa fitoreve kulturore dhe
arsimore té Shqipérisé sé Paré té Pavarur.

Dezintegrimi i shtetit, fugizimi i tri lévizjeve politike dhe
ushtarake regresiste, antishtetérore dhe shpérbashkuese, gjegjésisht
vorio-epirote, otomaniste-ehjlikjamiste dhe esadiste, ndikuan jo vetém
né shkatérrimin e shtetit, lehtésimin e ndérhyrjes pushtuese greke né
jug té vendit, ndérhyrjet dhe provokimet e herépashershme serbe dhe
malaziase né gjysmén veriore té vendit dhe Italisé né Sazan dhe né
Vloré, por edhe né shkatérrimin e shtetit, tronditjen e administrimit té
Shkodrés té geverisur dhe kontrolluar ushtarakisht deri atéheré nga
ndérkombétarét, né kohezionin e brendshém qytetar, zbehjen,
pércudnimin, deformimin deri né eliminim té simboleve kombétare e
shtetérore shqiptare dhe pérfshirjen e jetés politike qytetare né
ngatérresat e gjeneruara né Shqipériné Qendrore, me ndérmjetésimin e
agjenturave té Serbisé, Malit té Zi, Greqisé dhe Perandorisé Osmane.
Kjo ishte njé prové gé:

a) Shqipéria ishte njé aspiraté vetém e disa nukleve té vogla
indipendentiste dhe patriotike t€ ndérgjegjshme; se shumé
personalitete e kishin pranuar Princ Vidin si té kegen mé té vogél,
ndérsa Turgia, edhe pse e larguar pérfundimisht nga Shqipéria, nuk e
pranonte rrézimin e saj né kété ané dhe kishte shumé aderues né

Shqipéri né mesin e popullsisé myslimane té vendit. Shérbimet e
specializuara té Perandorisé dhe té elités sé saj xhonturke synonin té
pengonin eksperimentin e Princ Vidit, pér me u kallxue fugive
europiane se vetém njé princ mysliman mund t’ia dilte ta geveriste
Shqipériné - zgjatim i Turgisé né Ballkan, dhe se ky princ i gatshém
ishte vetém i biri i Sulltanit, Princit Burhanedin.

b) Po ashtu, edhe serbét me éndrrén e tyre shoviniste pér té
hyré né Shqipériné e Veriut dhe pér té siguruar daljen né Adriatik,
géndronin pas gjithé trazirés shqgiptare: ata pérvegse synonin
aneksimin e Malit té Zi, synonin edhe njé dalje né det pér shtetin e
tyre dhe kété kérkonin ta realizonin pérmes kontrollit té luginés sé
lumit Drin. Pér té realizuar kété objektiv, Serbia ishte mjaft e
interesuar pér destabilizimin e Shqipérisé, duke synuar pércarjen mbi
baza fetare kudo ku mundte, si dhe duke defaktorizuar udhéhegésiné e
ngjizur né Vloré mbi flamurin kombétar dhe nacionin laik, té vijuar
mé pas né Durrés me Princ Vidin. Ajo pérdori me mjaft sukses tri
metoda: agjitacionin e kamufluar brenda gjirit té lévizjes otomaniste
té Shqipérisé Qendrore, blerjen me para té Esat pashé Toptanit,
partizanit té Shqipérisé minimaliste dhe otomaniste, si dhe ndérhyrjen
e drejtpérdrejté ushtarake né té gjithé cepat e Shqipérisé Veriore,
Lindore dhe Qendrore.

c) Pas Serbisé nuk mbeti prapa as Mali i Zi, gé u fokusua né
ekspansionin e vet né zonén e Shqipérisé Veriperéndimore me gendér
né Shkodér dhe né Malésiné e Madhe, né Hotin e mbetur né Shqipéri,
Kastratin dhe Kelmendin.
¢) Shteti shqiptar, Principata e Vilhelm von Vidit u shkatérrua edhe
nga antagonizmi i dy fugive mé té interesuar pér Shqipériné:
antagonizmi austro-italian, niveli i ulét moral i njerézve té elités,
korruptimi i tyre pérballé ndérhyrjeve té fugive té interesuara pér
shkatérrimin e Shqipérisé. Pér rrjedhojé, né kété studim, njé vémendje
e vecanté do t’u kushtohet marrédhénieve ndérkombétare té kohés sé
Luftés sé Paré Botérore, rivalitetit austro-italian, synimeve politike
dhe strategjike té tyre, negociatave té Italisé me vendet e Antantés dhe
né muajt mars-prill 1915, tratativat paralele me A-H dhe Antantén, me

té cilén do té nénshkruajé Traktatin e Fshehté té Londrés, mé 26 prill
1915, dhe do té pérfshihet né lufté. Zgjedhja italiane me Antantén
éshté e lidhur me objektivin nacional italian. Ky vend synonte té
merrte, fillimisht pa lufté, Trentinon, Triesten, Istrian, ishujt me
réndési strategjike né Adriatikun e Epérm (Dalmaci); té pérftonte
konsensusin pér ndarjen e Shqipérisé né pjesé, me kontrollin italian té
Vlorés dhe shtetin gjysmak né pjesén gendrore té tokave té banuara
nga njé popull i pércaré kulturalisht.

Periudha nga 3 shtatori 1914 deri né pranverén e vitit 1916
éshté e ndaré né disa faza, té cilat lidhen me kontrollin e pushtetit
gendror né Durrés dhe pushtimin e territorit té Shqipérisé nga fuqité e
huaja. Gjaté gjithé késaj periudhe kemi kontrollin vorio-epirot dhe, mé
pas, até té drejtpérdrejté grek té Shqgipérisé sé Jugut, gé kapércen heré
mbas here kufirin minimal té synimeve té qargeve shoviniste né
Greqi; kemi ndérhyrjen italiane né Sazan dhe Vloré; nga 3 shtatori
1914 deri né gershor 1915 kemi njé kontroll gjithnjé né rritje dhe
raprezalje né té gjithé Shqipériné Qendrore rurale dhe qytetare,
shpeshheré deri né Vloré, Berat, Elbasan, deri né Milot dhe Adriatik,
nga kryengritésit otomané-ehlikjamisté, té kontrolluar nga agjentét
xhonturg; nga fundi i muajit gershor 1915 deri né janar 1916 ndodh
pushtimi i dyté i Shkodrés nga Mali i Zi, rihyrja e Serbisé né Shqipéri,
fillimisht si pushtuese e mé pas, né ményré té pandérpreré, si njé
hordhi e shpartalluar né té ashtuquajturén Térhegjen e Madhe Serbe
dhe Malaziase pérmes Shqipérisé, pér shkak té shkatérrimeve
respektive té shteteve dhe ushtrive té vendeve té lartpérmendura. Mé
pas ndodh pritja e madhe rraskapitése dhe transportimi i mbetjeve té
ushtrive, geverive dhe mbretérve pa mbretéri té Serbisé dhe Malit té
Zi, nga portet e Shéngjinit, Durrésit dhe Vlorés nga flotat e Italisé,
Francés dhe Britanisé sé Madhe, pér né Korfuz dhe Itali. Sé bashku
me ikjen e tyre kemi fundin e sundimit 17-mujor té Esat pashé
Toptanit né Durrés, rénien e tij, fundin e njé qeverie gendrore
nominalisht shqiptare, pérmbajtésisht otomaniste, praktikisht proserbe,
progreke dhe proitaliane, mbi té gjitha, aspak nacionale, nga
piképamja e interesave t& Shqipérisé sé Rilindur. Fundi i késaj

periudhe, rénia dhe largimi i faktoréve qé rrénuan Principatén e
Shqipérisé, éshté paradoksalisht, njé kohé fatlume pér Shqipériné me
invadimin dhe pushtimin migésor té pjesés mé té madhe té vendit prej
ushtrisé austro-hungareze, pér shkak se, duke filluar nga marsi i vitit
1916, pér kété vend rifillon rivendosja né fuginé e veprimit
administrativ pér pjesén mé té madhe té territorit, t¢ njé linje
autonome shqiptare té bazuar né elitén mé té emancipuar dhe mé té
shkolluar té vendit, me frymézim -europian, me sistematizim
gjermanik, me bazament rilindés, si kundérpeshé nxitése me sjelljen e
A-H-sé. Edhe Italia dhe Franca, né zonat respektive, u detyruan ta
respektojné aspiratén e elités shqiptare pér rindértim shtetéror té
europianizuar mbi konturet e vendimmarrjes sé paraluftés.

Pra, pas kétyre dy viteve té luftés civile, té kaosit, pikérisht né
gjendjen e luftés, nén okupimin nominal austro-hungarez, do té fillojé
pér Shqipéring, né njé pjesé té Kosovés, né disa treva té Malésisé, né
Shkodér, né Korcé dhe né pjesén tjetér té jugut (pas largimit té
detyruar té ushtrive greke nga ndérhyrjet e ushtrive franceze dhe
italiane): rizgjimi administrativ, arsimor, kulturor, procesi i
ripérforcimit t€ kohezionit nacional ndér shqiptaré, tashmé né njé
hapésiré mé té gjeré, gé pérfshinte pesé zona pushtimi: tri nén
dominimin e Perandorisé Dualiste, té ndaré né komanda té ndryshme
ushtarake austro-hungareze (zona shqiptare, serbe dhe malaziase);
zonén franceze té kontrollit té Korgé dhe zonén italiane gé nga Vlora e
do té shtrihej né rrjedhén e vitit 1916 né té gjithé Shqipériné e Jugut
dhe né Epirin e Jugut. Pavarésisht se né zona té ndryshme pushtimi,
elitat pérparimtare shqiptare, edhe pse té dobésuara, ia dolén té
ringjallen dhe té géndrojné né linjat kryesore té interesave té kombit,
programit politik té independencés; t’u imponohen tri fugive gé ishin
armike mes njéra-tjetrés né kété kohé, dhe t’u marrin atyre té drejtat
autonomiste dhe indipendente né vitet 1917-1918.

Shpalljet e autonomisé vetégeverisése nén mbikéqyrje, té
Pavarésisé ose té Republikés Krahinore, pasuan me ngut njéra-tjetrén
nga ato fuqi, si né njé garé mes tyre pér té shpallur migésing,
dashamirésiné dhe kujdesin ndaj popullit shqiptar; né fakt, dhe para sé



Romeo GURAKUQI |55

gjithash, pér té kontrolluar territorin e Iéné pa shtet, pér arsye
strategjike dhe pér francezét e italianét, pér té mos pasur né prapavijé
njé popullsi armigésore. Teza themelore e punimit: Shqgipéria né
Luftén e Madhe, respektivisht nga dita e largimit té€ Princ Vidit, mé 3
shtator 1914 dhe deri mé 25 dhjetor 1918, me mbledhjen e Kuvendit
Rithemelues sé Durrésit, pésoi dezintegrimin e shtetit nacional,
kushtetues, laik dhe té europianizuar, prapésimin e forcave
nacionaliste gé kryen revolucionin nacional dhe mbisundimin e
forcave kundérrevolucionare obskurantiste, ehlikjamiste dhe esadiste,
pushtime té koordinuara gé thyen paktin e Londrés sé 29 korrikut
1913, shndérrimin e territorit nacional né njé shesh lufte mes fugive
ndérluftuese; por, njékohésisht, pas janarit té vitit 1916, vendi pérjetoi
njé kohé té ndaljes sé shpérbérjes nga vendet fginje dhe té ripértéritjes
sé kontrolluar té nacionit, gé do té ndihmojé Shqipériné té ringrihet
vetvetiu né mbrojtje té té drejtave nacionale, ripértéritjes sé shtetit dhe
mbrojtjes sé kufijve pas néntorit 1918.

Pér rrjedhojé, historia e tri viteve té para té jetés sé Shqipérisé
shtetérore indipendente éshté historia e njé vendi gé nuk arriti té
formonte kohezionin e brendshém shtetéror dhe nacional, pér shkak té
pamjaftueshmérisé kohore pér té kryer stabilizime té tilla, té
trashégimisé osmane ngérthyer ndér shumé xhepa té shoqérisé, gé
Kishin kryer denacionalizim té miréfillté dhe té ploté, té ndérhyrjeve té
fugive shoviniste ballkanike dhe interesave té Fugive t¢ Médha né
konfliktin botéror. Eksperimenti i formésimit té shtetit u udhéhoq nén
disa cikle véshtirésish shumé té médha. Vendi nuk kishte njé tradité
politike, as edhe njé entuziazém nacional té shtriré né té gjithé
shogériné, as edhe géllime té pérbashkéta mes degéve té ndryshme té
nacionit, as edhe ideale té tilla t& ngulitura dhe té pérhapura né ¢do
pore té shoqérisé. Faktorét shumévjecaré qé e penguan pér njé
zhvillim té rregulluar dhe progresiv té nacionit dhe vonuan lindjen e
shtetit u ringjallén sérish, duke e dobésuar Shqipériné né Kohén e
Lindjes sé Paré. Shqiptarét, me pérjashtim té njé pakice té
ndérgjegjshme, té pérhapur né té gjithé vendin, si njé minorancé
progresiste né detin e pafund té prapambetjes, nuk sakrifikuan pér

mirégenien e pérgjithshme shtetérore, dinjitetin identitar personal dhe
bashkésiné shtetérore.

Pse Shqipéria ra né anarki né vitet 1914-1915? A u paragqit i
njésuar publiku né ndjekjen me té njéjtin ritém, frekuencg, ton dhe
kuptim aspiratén e lirisé dhe shtetformimit? Pse ky vend, ndryshe nga
ballkanikét e tjeré, nuk e pranoi né ményré té njésuar dhe té
gjithanshme shtetin e njohur, té pranuar dhe té monitoruar nga Fugité
e Médha? Pse Shqipéria prodhoi krahas kombétaristéve, edhe
esadisté dhe ehlikjamisté? A éshté Principata e Shqipérisé rasti i njé
shtetit té déshtuar dhe té kolapsuar, apo pérmban vecori té caktuara?
Né cilat pjesé té territorit u shfagén dilemat e sigurisé dhe shpjegimi i
tyre? Cilét jané faktorét gé ndikuan né ndryshimet periodike té
politikés sé jashtme té Italisé ndaj Shqipérisé? Pse A-H pas fillimit té
luftés e kaloi ¢éshtjen shqiptare, fillimisht ndér géllimet negative té
luftés sé saj, mé pas, gradualisht, né muajt mars-maj 1915, té térhiget
plotésisht, nga piképamja formale e raporteve me Italing, nga interesi
pér Shqgipériné? Si shpjegohet ringritja e nacionalizmit shgiptar né njé
kohé lufte, ndér tri pushtime té ndryshme, paralelisht dhe né sinkron?
A u pérgatit gradualisht Shqipéria pér pavarésimin e dyté né vitet
1916-1918? A mund té kishte pasur sukses ringritja e dyté e nacionit
pa kontributin e diasporés patriotike dhe gendrave té tjera té kulturés
sé larté? A ishte njé shtet ose njé organizém i shéndetshém Principata
e Shqipérisé gé pésoi kolaps? Cfaré nevojash duhet té plotésohen qé
njé organizém shtetéror té jeté i shéndetshém?

Njé shtet i sapolindur gé péson kolaps

Kushti i paré gé njé shtet, njé sistem politiko-social té
mbijetojé né mjedisin e njé territori dhe té njé populli, éshté gé ai té
pérshtatet me até krijesé historike.

Kushti i dyté éshté arritja e géllimit - nevoja pér t'u organizuar
né ményré té atillé, gé té arrinen objektivat kolektivé, si¢ éshté
pérballimi i luftés, ose pérpjekjet pér ta dezintegruar.

Kushti i treté éshté funksioni i integrimit ose i ruajtjes sé
mbéshtetjes sociale pér sistemin.

Kushti i katér: teoria identifikon funksionin e mirémbajtjes sé
modelit ose nevojén pér stabilitet dhe vazhdimési. Té gjitha sistemet
politike duhet té zhvillojné ményra pér té kryer kéto funksione
thelbésore, nése duan té mbijetojné. Po ashtu edhe strukturat sociale
duhet té ekzistojné, né ményré gé té kryhen funksionet.!

A ekzistonin kéto parakushte né rastin e Principatés sé
Shqipérisé? Pse Principata e Shqipérisé u rrézua si shtet dhe cilat jané
arsyet e déshtimit dhe kolapsimit?

Si rregull, njé shtet kombétar déshton kur ai konsumohet prej
dhunés sé brendshme dhe nuk ia del t’u ofrojé mjetet pozitive politike
banoréve té vet. Késhtu geveria humbet besueshmériné, vazhdimésia e
natyrés sé vecanté té shtetit-komb béhet e diskutueshme, ndérsa né
mendjen dhe zemrat e qytetaréve té vet fillon e konsiderohet si
jolegjitime.? Si mund t& vendoset rasti i shtetformimit té¢ paré té
Shqipérisé né kété rregull? Né fakt, ndryshe nga rasti tipik i ndértimit
té gabuar pér njé kohé té gjaté i institucioneve né njé vend ku rrézohet
shteti, Periudha e Pavarésisé dhe e shtetformimit té paré ka gené njé
periudhé e shkurtér e njé lindjeje, jeté shtetérore, e déshtimit dhe e
kolapsimit pasues. Edhe pse té gjitha fenomenet qé shfagen né rastin
tipik té kolapsimit, shpérbérjes, ndodhén edhe né Shqipéri, Principata
e Shqipérisé nuk pérbén modelin mé tipik, pér shkak se né vitet 1912-
1914, né vendin toné ndérhyné njé kombinim faktorésh té jashtém né
mishmashin e njé formacioni shogéror mjaft té ndérlikuar nga
piképamja e pérjetimit identitar nacional.

Né rastin e Shqipérisé sé viteve 1912-1914, ne kemi jo vetém
konsumimin e procesit té déshtimit té nismés sé brendshme té
formésimit té shtetit pér shkak té rivaliteteve ndérshqiptare, déshtimin
e pérpjekjeve pér formésimin né kompromis dhe nén monitorim
ndérkombétar té Principatés sé Shqipérisé, por edhe fazén ekstreme té

1 B.C. Smith, Understanding the Third World Politics, Theories of Political Change
and Development, London 1996, 90.

2 Robert I. Rotberg, The Failure and Collapse of Nation States, Breakdown,
Prevention, and Repair, né: When States Fail, Causes and Consequences, edited by
Robert 1. Rotberg, Princeton University Press, Princeton and Oxford, 2004, 1.

kétij procesi, shpérbérjen e tij totale né muajt shtator 1914- shkurt
1916. Aktorét e rinj lokalé gé dolén né skené né shtator 1914
(ehlikjamistét) dhe tetor 1914 (esadistét), nuk hyné né veprim
politiko-ushtarak pér té ripértériré rendin kushtetues té pércaktuar nga
Kuvendit Kombétar i Vlorés dhe té vulosur nga Statuti i Principatés,
por ishin né asimetri me kété kah, pér interesa krejtésisht té tjeré nga
kahu nacionalist, me format krejt t¢ ndryshém politik dhe ligjor. Dhe
si ¢cdo shtet tjetér i déshtuar, prirja gé mori rasti shqiptar i vjeshtés sé
vitit 1914 dhe gjysmés sé paré té vitit 1915 ishte fragmentimi i
strukturés territoriale mes grupeve té ndryshme rivale: zhveshja nga
kushtetuta né fuqi.

Antropologét socialé i ndajné sistemet politike paraindustriale,
té tilla sikurse ishte shogéria shqiptare e késaj kohe gé ne kemi marré
né shqyrtim, né dy modele té gjera: sé pari, ekzistonin té
ashtuquajturat shogéri “acefale”, pa koké drejtuese, pa pozita formale
dhe té qéndrueshme té lidershipit politik. Zgjidhja e
mosmarréveshjeve ndérmjet individéve, familjeve ose Kklaneve,
zbatimi i zakoneve dhe konventave kushtetuese, pér konfliktet brenda
dhe ndérmjet shogérive, si dhe kryerja e ritualeve dhe e ceremonive,
gé konsideroheshin té nevojshme pér mbijetesén dhe prosperitetin e
komunitetit e saj, ishin pérgjegjési gé individét, grupet shogérore i
ushtronin sipas zakonit té vjetér té vendit: té drejtés zakonore.
Udhéhegja ekzekutive dhe strukturat hierarkike té autoritetit
mungonin  krejtésisht. Kategoria tjetér pérbéhej nga shtetet
paraindustriale, ndonjéheré me tipare né dukje feudaliste. Kétu
geveria pérgendrohej te njé udhéheqés i trashéguar, i rrethuar nga njé
gjykaté e pérbéré prej gjyqtarésh, zyrtarésh, komandantésh ushtaraké
dhe taksambledhésve. Niveli i specializimit éshté mé i madh se né
shogérité acefale dhe strukturat ishin mé té njohura pér vézhguesit
peréndimorg.®

3 B.C. Smith, Understanding the Third World Politics, Theories of Political Change
and Development, London 1996, 94-95.

Principata e Shqipérisé, sistemi i saj shogéror dhe institucionet
gé u pérpogén té ndértoheshin, nuk mund té pérfshihen né asnjérin
prej kétyre dy rasteve qé ofron teoria. Shqgipéria e késaj kohe, sipas
nesh, pér shkak té konservimit afatgjaté té Mesjetés dhe shtypjes
otomane, ishte njé rast i vecanté, né té cilin kombinoheshin e
ndérthureshin né segmente té vecanta, elementet e njé shoqgérie acefale
dhe té njé shogérie feudale, né té cilén sapo kishin filluar té
depértonin, né sythet e saj, elementé té shogérisé kapitaliste. Por, nga
ana tjetér, ekzistenca pér njé kohé té gjaté e strukturave administrative
otomane, krijimi i njé klase té bejleréve vendas ose i parive ndér
malésité shqgiptare, nevoja pér ushtrim autoriteti, kishte Kkrijuar né
kryegendrat administrative té vilajeteve, sanxhageve dhe kazave né
trevat shqiptare, strukturat e para té funksionimit té autoritetit publik,
gé operonte edhe sipas rregullave centrale, por edhe sipas vullneteve
individuale té té dérguarve, ose té té eméruarve té pushtetit otoman.

Largimi ose dezintegrimi i kétij sistemi né fund té vitit 1912
gjaté luftérave ballkanike dhe pushtimeve té vendeve fqinje, hapi
rrugén pér dy lloje rimarrjesh: nga njéra ané éshté udhéheqja politike e
Lévizjes Kombétare Shqiptare, gé priret t¢ marré drejtimin e hapésirés
shqiptare dhe té ndértojé shtetin/principatén me ndihmén e
perandorisé dualiste dhe mé pas té KNK-sg, dhe nga ana tjetér jané
prijésit krahinoré, mbetje té ish-perandorisé, gé priren té zéné
hapésirat e mbetura bosh té pushtetit (rasti “Esat” mé tipiku, pa I&né
pas té fortét krahinoré dhe bejlerét e krahinave lindore dhe verilindore
té trevave shqiptare). Kjo éshté arsyeja pse ne mendojmé se né rastin e
marré né shqyrtim nga ana joné, gjejmé pérzierje formash té dhéna
nga teoria, ashtu sikurse rrethana dhe fenomene té veganta té lidhura
me kushtet e vecanta té zhvillimit historik té Shqipérisé sé kuptuar si
hapésiré e trojeve etnike natyrale.

Rasti i Shqipérisé né fillim té shekullit XX é&shté rasti i njé
shogérie agrare té shtriré dhe komplekse, e cila, sikurse shogérité e
ngjashme me té& nuk e lejojné zhvillimin e nacionit dhe té
nacionalizmit. Nacionalizmi shfaget né praniné e diferencave
kulturore, njé rregull i pérgjithshém, por gé né rastin e Shqipérisé nuk

kemi té bémé vetém me diferenca, por edhe me impostime me
vektoré né kahe té pérkundérta té grupimeve kulturore, pasi
homogjeniteti klasik liberal i Peréndimit mungonte, ose ishte dobé&suar
nga shekujt e ndérhyrjes sé thellé injektuese otomane.

Kultura e larté paraekzistuese e elités dhe e fisnikérisé
arbénore, familjet mbartése té tyre ose ishin fshiré nga pushtimi
osman, ose kishin emigruar dhe humbur lidhjen, té drejtat pronésore
né vendin e origjinés (e gjithé fisnikéria arbénore u shpronésua nga
otomanét). Ky vend pérbéhej nga komunitete krahinore malore té
vetégeverisura né veri té vendit, né zonat kryesisht katolike né Qendér
dhe Veriperéndim dhe t& myslimanizuara rishtazi né Verilindje; nga
komunitete fshatare né pjesén gendrore dhe jugore té vendit, nga
komunitete té geverisura nga paria e caktuar prej autoriteteve osmane,
gé e kishin trashéguar kété funksion me dekada, si né Mat, né Dibér,
né Lumé, Has etj.; nga qytete té tilla, si Shkodra, Gjakova, Prizreni,
Korca, Elbasani, Berati, Gjirokastra, Vlora dhe Durrési etj., né lagjet e
sé cilave kishte depértuar arsimimi cilésor, fryma e Peréndimit dhe té
gjitha kéto nén Perandoriné e madhe Osmane, gé e kishte 1éné vendin
né prapambetje me segmente fisnore, komunitete té fshataréve etj. Né
Shqipériné otomane autoriteti dominant gendror bashkekzistonte me
njésité krahinore gjysmautonome, komunitetet fshatare té nénshtruara
ndaj bejleréve, ndérmjetés mes tyre dhe pushtetit, gyteteve me
kuartiere & kishin arritur té pérthithnin arsimimin peréndimor,
kulturén liberale dhe té tjera, gé vazhdonin té ishin té lidhura fort me
pushtetin, pér shkak té tradicionit, t& dilemés sé sigurisé, nevojés sé
ruajtjes té rendit ekzistues, gé u kishte ofruar pérparésité politike,
administrative, sociale dhe ekonomike. Ndérsa larg Shqipérisé
géndronte Diaspora Patriotike, gé né njé masé té madhe ishte nga Jugu
i Shqipérisé, kryesisht popullsia ortodokse, por jo vetém: né SHBA
Kishin emigruar nga té gjitha komunitetet e Toskérisé shgiptare.
Kujtojmé kétu se lindja e marrédhénieve kapitaliste diku nga mesi i

shekullit XIX nuk ia doli pér mé shumé se gjysméshekulli t’i
ndryshojé pamjen njé vendi agrar té prapambetur.*

Arsyet e prapambetjes sé ekonomisé bujgésore shpjegohen me
ekzistencén e pronés sé madhe bejlero-cifligare, gé shtrihej né tokat
mé pjellore té vendit; ekzistenca e mbeturinave té theksuara feudale né
marrédhéniet mes bujqve dhe pronaréve; barra e réndé e detyrimeve
shtetérore gé binte kryesisht mbi kurrizin e fshatarésisé. Shpallja e
pavarésisé nuk e ndryshoi raportin mes klasave té lartpérmendura,
ndaj arbitrariteti vazhdoi njélloj. Né piképamjen infrastrukturore vendi
ishte njé njollé e zezé né hartén e rrugéve ndérlidhése, gjé qé e
véshtirésonte lidhjen e ekonomive bujgésore me tregun, si dhe
vleftésimin e prodhimeve.® Shqipéria afrohej né modernitet si njé
territor deri mé tani i pushtuar, ku shteti sundues kishte ruajtur edhe
shogériné e tipit té paré paraindustrial, edhe forma té modelit té dyté
té ofruar mé sipér, por né pérmasa minoritare.

Kjo shogéri e tillé iu shképut shtetit, perandorisé fugiploté dhe
u rezervua Kkryesisht pér Kkrijimin e njé shteti menjéheré té
europianizuar, por jo né té gjithé territorin nacional. Duke gené se
fisnikéria, monarku pararendés feudal paraosman, trashégimia
familjare dhe legjitimiteti mbretéror asaj i ishte asgjésuar nga koha
dhe dhuna fizike permanente, iu caktua njé udhéhegés i ri i
trashégueshém, té cilin njé pjesé e shogérisé nuk e pranoi pér shkak té
pérkatésisé fetare dhe prejardhjes europiane, nxitur nga faktori
perandorak otoman, ish-shteti sundues, i interesuar maksimalisht pér
destabilizim dhe restaurim té kontrollit té vet. Eshté ky faktor, gé mé
sé shumti do ta vendoste kété vend né kolaps, krahas pamundésisé gé
struktura e re nuk ia doli té funksiononte né kushtet e ndérhyrjeve té
jashtme dhe mungesés sé familjaritetit me vendasit né gjendje agrare
dhe analfabetizmi masiv.

4 Gazmend Shpuza, Kryengritja fshatare e Shqipérisé sé Mesme, 1914-1915, Tirang,
1986, 50.
5 Po aty, 54.

Dhe njé shoqéri né krizé éshté shpesh njé shoqéri, né té cilén
kultura politike mbizotéruese éshté duke u minuar nga grupe
konkurruese besimesh. Ajo nuk mund té mbajé mé nivelin e
mbéshtetjes gé i nevojitet sistemit politik pér t&¢ mbijetuar.® Pér mé
tepér, né rastin shqiptar, ajo nuk ishte kulturé politike mbizotéruese,
por vetém pjesé e elités dhe e pjesés minoritare té shoqgérisé gé kishte
pérgafuar kulturén e larté, ndérkohé gé pjesa tjetér ndodhej masivisht
né pamundési praktike kuptimore pér ta pranuar. Ata nuk e pranuan
Princin, sistemin e afruar institucionalo-politik, kufijté e shtet-kombit
si legjitimé dhe autoritetin, té konsideruar prej tyre si té implantuar e
té prejardhur nga njé burim i huaj, i papranueshém pér ta.

Shtetet e déshtuara jané té tensionuara, thellésisht konfliktuale,
té rrezikshme dhe té kontestuara ashpér nga fraksionet ndérluftuese.
Né shumicén e shteteve té déshtuara, trupat geveritare luftojné revoltat
e armatosura té udhéhequra nga njé ose mé shumé rivalé. Heré pas
here autoritetet zyrtare né shtetet e déshtuara pérballen me dy ose mé
shumé kryengritje, lloje té trazirave civile, shkallé té ndryshme té
pakénaqgésisé komunale dhe njé bollék mosmarréveshjeje té drejtuar
ndaj shtetit dhe grupeve brenda shtetit. Luftérat civile qé
karakterizojné shtetet e déshtuara zakonisht rrjedhin ose i kané rrénjét
né armigési etnike, fetare, gjuhésore ose armigési té tjera
ndérkomunale. Frika nga tjetri, nga ringritja e tij né té njéjtin status me
té privilegjuarin e deritanishém (dhe Dilema e Sigurisé, si pasojé) nxit
kag shumé konflikte etnike, stimulon dhe starton armigési midis
regjimeve, vartésve dhe grupeve mé pak té favorizuara. Nuk ka shtete
té déshtuara (né pérgjithési, njé shtet né anarki) pa dis-harmoni
ndérmjet komuniteteve pérbérése té tij. Megjithaté, faktori i
lartpérmendur, gé pérfshin shumé kombe-shtete té dobéta, ose shtetet
e reja me grupime heterogjene interesash etniké, fetaré dhe gjuhésoré,
éshté mé shumé njé kontribues, sesa njé shkak rrénjésor i déshtimit té

6 B.C. Smith, Understanding the Third World Politics, Theories of Political Change
and Development, London 1996, 98.

shtetit kombétar.’

Né Shqipéri, pér shkak té interferimit té agjenturave otomane,
greke, serbe dhe malaziase, pérkundér rrymés sé nacionalizmit
shqiptar, ende minoritar né Shogériné Agrare dhe té Fragmentuar, u
nxitén sé paku dy shtresézime, u injektuan me furnitoré té huaj
(shtresa e otomanizuar e shoqgérisé pérreth kryeqytetit té shtetit
nacional, Durrés) dhe u ndérmor njé agresion kapilar nga jashté, né
Jug té Shqipérisé, prej lévizjes sé importuar vorio-epirote. Objektivi
ishte destabilizimi dhe rrézimi i pushtetit té paré legjitim té shtetit
modern iliro-epirotas dhe: ose restaurimi i kontrollit otoman, ose
copétimi i tij ndér vendet ballkanike. Pér rrjedhojé, mund té themi se
faktori themelor i rénies sé shtetit né vjeshtén e paré 1914 nuk kishte
té bénte aq me diversitetin e brendshém kulturor, sesa me ndérhyrjen
paralele té agjenturés xhonturke né gendér té Shqipérisé, asaj greke,
respektivisht vorio-epirote né jug dhe stabilizimit nga kjo kohé prej
Beogradit, té njé politike gé synonte vendosjen né Kkryegendrén
shqiptare té njé gendre pushteti joarmigésore me té.

Késhtu, Principata e Shqipérisé nuk u la té sendértohej
normalisht si ¢cdo mbretéri tjetér ballkanike; u shndérrua né ményré té
menjéhershme né shtet té déshtuar, gé¢ nuk mund té kontrollonte
rajonet e veta periferike, vecanérisht rajonet e pushtuara nga grupet e
jashtme, ose té kontrolluara nga agjitatorét e tyre. Qeveria humbi
autoritetin mbi pjesé té madhe té territorit. Humbja e autoritetit u
shoqgérua me rritjen e dhunés kriminale té forcave kryengritése kundér
popullsisé sé krishteré né Veri dhe té vorio-epirotéve né Jug, si dhe
kundér popullsisé shgiptare myslimane. Paligjshméria u bé masive
dhe territori, njé skené masive krimesh prej shumé faktoréve, sig
ndodh zakonisht kur njé vend bie né anarki. Edhe forcat e
xhandarmérisé shqiptare, té krijuara dhe té stérvitura nga holandezét, u
paralizuan né veprimtariné e tyre né mbrojtjen e rendit dhe rikthimin e

" Robert I. Rotberg, The Failure and Collapse of Nation States, Breakdown,
Prevention, and Repair, né: When States Fail, Causes and Consequences, edited by
Robert I. Rotberg, Princeton University Press, Princeton and Oxford, 2004, 5.

sovranitetit té pushtetit gendror té mishéruar né geverité e Princ Vidit.
Sjelljet anomike, té mungesés sé standardeve etike té sjelljeve
shogérore, u béné normé. Késhtu, pér mbrojtje qytetarét krahinaré
natyrisht iu drejtuan kryekomandantéve dhe figurave té tjera té forta,
té cilét shprehén ose aktivizuan solidaritetin etnik ose klanor, duke
ofruar késhtu mundésiné e sigurisé, né njé kohé kur gjithcka tjetér,
duke pérfshiré edhe veté shtetin, po rrénohej. Késhtu ndodhi né ¢do
sektor té Shqipérisé: secili komunitet, pas shtatorit 1914, pér
mbrojtjen e familjes iu drejtua mé té fortéve té tyre té afért,
pavarésisht se ¢faré pozicionesh mbanin ata.

Si rregull, shtetet e déshtuara shfagin institucione me té meta.
Pra, ka realisht vetém institucione té funksioneve ekzekutive dhe nése
ekziston njéfaré legjislativi, ai ratifikon vendimet e ekzekutivit.
Diskutimi demokratik mungon dukshém. Gjygésori éshté derivat i
ekzekutivit dhe nuk éshté i pavarur. Qytetarét e diné se nuk mund té
mbéshteten né sistemin gjyqgésor pér démshpérblim apo pér pérftimin
e mjeteve juridike té réndésishme, vecanérisht kundér shtetit.
Burokracia e humb e para ndjenjén e pérgjegjésisé profesionale dhe
ekziston vetém pér té zbatuar urdhrat e ekzekutivit dhe, né ményra té
tjera, pér té shtypur qytetarét.®

Principata e Shqipérisé ia doli té krijojé vetém institucionin e
kreut té shtetit, ekzekutivin, forcat e rendit dhe té sigurisé né formén
fillestare me mbéshtetjen e xhandarmérisé holandeze. Ajo hartoi njé
kuadér kushtetues, té mishéruar né Statutin e Principatés, por nuk pati
kohén e mjaftueshme pér zhvillim fillestar té& njé procesi zgjedhor dhe
pér ndértimin e njé legjislativi sovran. Pér rrjedhojé, jemi né rastin e
njé shteti té déshtuar, pas njé lindjeje té véshtiré dhe té paplotésuar si
lindje e konsoliduar shtetérore me té gjitha sistemet e brendshme dhe
té jashtme institucionale. Njé shtet i kolapsuar éshté njé variant i rrallé
dhe ekstrem i shtetit t& déshtuar. Né shtetin e déshtuar ka vakuum
autoriteti dhe ai éshté njé shprehje e thjeshté gjeografike, njé vrimé e
zezé brenda sé cilés ka réné edhe politika e déshtuar. Ka energji té

8 Po aty, 7.

errét, por forcat e entropisé, mungesés sé rendit né sistem e Kkishin
tejkaluar rrezatimin, gé deri atéheré u jepte njéfaré ngjashmérie,
rregulli dhe té mira té tjera jetike politike pér banorét (té cilét nuk jané
mé qytetaré) té pérgafuar nga gjuha ose nga aférsité etnike, ose
kufijte.®

Né rastin e Principatés sé Shqipérisé kishte vértet vakuum
autoriteti dhe pamundési pér shtrirjen e sovranitetit né té gjithé
territorin nacional. Por pengesa kryesore pér konsolidimin e shtetit, gé
coi mé pas né kolapsimin e tij, lidhet me ndérhyrjen e huaj né
territorin shtetéror, pushtimin e kamufluar té reparteve mercenare té
Greqisé, Serbisé dhe Malit té Zi, ndérhyrjet sistematike té agjenturave
té xhonturgve dhe faktorit Esat Pasha, gé promovoi mercenarizmin.
Rikthimi i kétij té fundit né Shqipéri, rivalizimi i pushtetit t& Ismail
Qemalit né Vloré, mé pas sabotimi i pushtetit té Princ Vidit, ishte njé
mision jonacional, por prej pashai rebel otoman, gé nxitet nga rasti
historik pér t€ kapur shtetin e ofruar papritmas si pre pér t'u
gllabéruar, né ményrén tipike té sundimtaréve orientalé né shérbime
jonacionale.

Né kété rrugé té tij ai nxiti fillimisht rebelimin integralist né
Shqipériné Qendrore. Mund té themi se, pavarésisht se nga muaji tetor
i vitit 1914 deri né shkurt 1916 Esati pretendoi se ishte vijues i njé
autoriteti shtetéror shqiptar né Durrés, pothuajse asnjéra prej fugive
nuk e mori seriozisht pretendimin e tij dhe Shqipéria né tavolinat e
diskutimeve diplomatike mes fugive u konsiderua si njé shtet i
kolapsuar, pér shkak té pamundésisé vetéqgeverisése té shqiptaréve,
ndérsa Esati veté si kreu i njé domeni krahinor. Shqiptarét ishin 1éné
pa shtetési. Ata ishin popull, por jo subjekte, nénshtetas té njé shteti.
Veté Shqipéria ishte tanimé njé territor gjeografik, gé po shkonte drejt
copétimit mes vendeve fqinje, pérmes traktatesh dhe marréveshjesh té
fshehta, né pérllogaritjet e aleancave gé po pérplaseshin pér vdekje né
luftén e madhe té shpérthyer.

% Po aty, 9-10.

Termat “kolaps” dhe “i déshtuar” pércaktojné pasojat e
procesit té kalbjes né nivelin e entitetit politik. Kapaciteti i kétyre
shteteve kombétare pér té performuar pozitivisht pér qytetarét e tyre
éshté atrofizuar. Por ajo atrofi nuk éshté as e pashmangshme dhe as
rezultat i rastésisé.'® Ajo, né rastin e marré né studim nga ana jong,
para sé gjithash éshté produkt i njé shogérie agrare té prapambetur, né
té cilén format e industrializimit jané té padukshme, ndérsa né ndonjé
xhep, embrionale. Eshté produkt i pércarjes sé thellé kulturore, gé
kishte pésuar popullsia e vjetér né até territor, pér shkak té
diversifikimit kulturor gé pésoi vendi dhe harresés historike té lavdisé
epike para-otomane.

Shkaget e déshtimit

Teorikisht, déshtimi i njé shteti reflekton vendosjen e gabuar té
formave té sovranitetit né planin kushtetues, né aspektet e zbatimit
dhe shpérndarjes né territor. Né rastin klasik, déshtimi dhe kolapsi i
shtetit pérshpejtohet nga imponimi i niveleve té kontrollit shtetéror
mbi komunitetet pérbérése t€ shoqgéris€, t€ cilat jané paafta pér t'u
pérballuar me normat e reja, gé vendosen nga gendra e shtetit dhe
shkalla e autoritetit qé u ofrohet atyre.!*

A ka pasur njé vendosje té gabuar té sovranitetit né rastin e
Principatés sé Shqipérisé? Themelimi me vendim ndérkombétar i
Principatés sé Shqipérisé, gé né fund té fundit ishte njé vijimési e
projektit té 28 néntorit 1912, ishte njé rrugé e aplikuar pér té gjitha
vendet e tjera ballkanike né pararendje dhe synonte stabilizimin mbi
njé rend kushtetues europian, té njé shteti shqgiptar unitar, té
shekullarizuar, gé u siguronte té gjithé qytetaréve té drejta té
barabarta, pavarésisht religjionit, ndryshe nga Perandoria nga ku u
shképutén. Sistemi pararendés otoman i privilegjeve dhe sistemi i
mileteve u rrézua, dhe sé bashku me to edhe njé strukturé e téré, me té
cilén ishin mésuar té jetonin komunitetet pérbérése té nacionit té

10 pPg aty 14.
1 po aty, 27.

zgjuar nga pérgjumja dhe vetmia e gjaté né kohé. Sé paku dy agjenté
shtetéroré nuk e pranuan kété fitore té nacionalistéve shqiptaré, té
arritur falé mbéshtetjes sé A-H: Gregia / Kisha Ortodokse Greke dhe
Shteti Otoman, pasi vendosja e komuniteteve té ndérvarura prej tyre
deri atéheré, nén njé agjenci tjetér shtetérore vendore té shekullarizuar
albane, edhe pse né hapat e paré té ndértimit shtetéror, prishte njé linjé
shumévjecare, té cilén té dyja palét e kishin zotéruar brenda
Shqipérisé, duke prishur vijimésiné e kontrollit otoman té sulltanatit
né cepat peréndimoré dhe té kontrollit té kishés greke né Epir mbi
ortodoksiné shqiptare, pikérisht né momentin kur ky kontroll po ia
dilte ta conte me vendosméri drejt denacionalizimit. Por edhe
komunitetet e ndérvarura prej tyre, masat fshatare, ende pa njé
ndérgjegjésim té ploté mbi identitetin nacional dhe etnik, posacérisht
né zonat kryesore ku propagandat e agjencive kishin deformuar rrénjét
iliro-epirote, e pritén pa ndonjé entuziazém situatén e re té krijuar. A
kishte njé zgjidhje tjetér té ndérmjetme, transitive, ose me njé
nénvendosje té njésive dhe komuniteteve pérbérése, nén administrime
té diferencuara dhe autonome né njé shtet kantonal?

Nisur nga Kkjo logjiké korrigjuese, sic duket u nisén
ndérkombétarét pér té nénshkruar né maj 1914 Protokollin e Korfuzit,
gé léshoi pjesé té sovranitetit té Principatés né duart e njé geverisjeje
krahinore, gé kishte kryer krime té rénda ndaj popullsisé shgiptare
myslimane. Pér rrjedhojé, edhe pse pati njé pérpjekje pér korrigjim, ai
korrigjim ishte mé sé shumti njé pérulje e gabuar ndaj forcave
destruktive té shtetit, sesa njé zbutése e konfliktit té importuar nga
Athina né Epir, respektivisht né Shqipériné Natyrore té Jugut. Madje,
ai protokoll nuk ndikoi aspak né pérmirésimin e situatés, pérkundrazi,
goditja e popullsisé civile myslimane né Jug, pas késaj lirie veprimi té
strukturés sé stisur autonome, ishte e tejskajshme. Kur punét erdhén
dhe u pérkegésuan, né muajin gusht 1914 pati edhe njé propozim pér
kantonizim té Principatés sé pércaré né kryegendrén politike té saj nga
ana e Atit themelvénés, Ismail Qemalit. Mirépo edhe pse kjo nismé u
propozua nga veté rrethi nacionalist, koka e tij e drejtimit politik, ajo
zgjidhje do té ishte e pérkundért me misionin e masés sé patriotéve

shqiptaré dhe me projektin e detajuar té A-H-sé pér zgjimin e ploté té
kombit né njé kah, pérmes pérhapjes sé arsimit, sipas projektit té
muajit mars 1914, té cilin e cituam né kété punim. Né rastin e
Shqipérisé, mé shumé sesa njé vendosje e gabuar e formave té
sovranitetit, me brishtésiné e brendshme té njésisé nacionale dhe
shtetérore shqiptare, kemi té béjmé me komplotin otomano-ballkanik
pér shkatérrimin e Shqipérisé sé Pavarur, gé gjeti shtresa komunitare
té gatshme né Shqipéri, gé pér arsye té Dilemés sé Sigurisé / frikés sé
cenimit té rendit té gjérave jetésore té garantuara deri mé tash nga njé
agjenci tjetér, Sulltani dhe pushteti perandorak otoman, ngritén krye.

Dhe déshtimi i shtetit t& Vidit ishte i barabarté me anarkiné e
brendshme - mungesén e autoritetit kontrollues. Grupet gé dikur
jetonin krah pér krah dhe dukej se i besonin njéri-tjetrit, sepse
vareshin nga shteti osman pér t’u mbrojtur nga démtimet ose surprizat
e rrezikshme, tani motivoheshin nga frika e tyre e prishjes sé rendit
ekzistues dhe krijimit té njé té riu gé nuk e njihnin, por nuk ishin né
gjendje té parashikonin as perspektivén e pozicionit té tyre
administrativo-social.*2

Dhe kétu vijmé te Dilema e Sigurisé:

Kur kolapsi i autoritetit shtetéror barazohet me anarkiné e
brendshme, atéheré pigen kushtet pér Dilemén e Sigurisé. Grupet qé
dikur jetonin sé bashku, sepse mund té vareshin nga shteti pér t'i
mbrojtur ata, papritmas, kur shteti bie né kolaps, kur rendi shogéror
bie né anarki, do té ndryshojné géndrimin e deriatéhershém ndaj njéri-
tjetrit. Né rastin e Shqipérisé 1913-1915, né fakt ndodhén dy prishje té
status quo-sé shumévjecare: sé pari, me themelimin e shtetit mé 28
néntor 1912 dhe té Principatés sé Shqipérisé si vijuese e saj mé 1914,
fillimisht qytetarét e kétij vendi u vendosén né raporte té barabarta né
aspektin e té drejtave civile dhe politike. Askush nuk kishte mé
privilegje té vecanta, té pércaktuara mbi aférsiné fetare me religjionin
sundues té ish-perandorisé. Fenomeni i dyté ishte déshtimi i krijesés
shtetérore dhe kolapsimi. Dhe kjo e fundit erdhi né planin e

2 pg aty, 28.

brendshém, nga pamundésia e shtresés mbéshtetése té ish-Perandorisé,
pér té kuptuar se rendi pararendés kishte réné njé heré e miré,
autoriteti shtetéror nuk ishte mé njé agjenci gé trajtonte me preferencé
subjektet gé kishin pérgafuar religjionin e shtetit sundues. Sé bashku
me autoritetin e Perandorisé, edhe autoriteti i Sulltanit i pérkiste njé
periudhe té kapércyer dhe né vend té tij né Shqipéri kishte mbérritur
njé Mbret Europian i Krishteré; shteti nuk ishte mé njé shtet teokratik
islamik, por njé shtet i shekullarizuar, né té cilin jo vetém myslimanét,
por edhe té krishterét tani kishin mundési té barabarta pér té ecur
njélloj me bashkékombasit e tjeré né avancimin e marrjes sé detyrave
shtetérore. Mirépo ky ndryshim térésor jo vetém barazoi raportet, por
shémbélleu né grupin kulturor, dikur té privilegjuar politikisht, si
cenim i statusit, pasi pér mendjet e asaj kohe kjo konsiderohej si
nénvendosje nén drejtimin e subjekteve té krishtera, gjé gé né njé kohé
shumé té afért as gé mund té mendohe;.

Nga ky moment lindi edhe né Shqipéri, né njé pjesé té
réndésishme té shoqgérisé sé saj, pasiguria mbi statusin ekzistues dhe
frika pér cenimin e pozicioneve pararendés. Késhtu jemi né rrethanat e
Dilemés sé Sigurisé, gé shtyu jo vetém goditjen e brendshme ndaj kétij
shteti té ri e té pazakonté pér ata, por edhe prishjen e tij térésore dhe
zgjatjen e anarkisé. Ajo u shfaq rreth e gark Durrésit, por edhe né
Shkodér, sapo autoriteti i trupés ndérkombétare u shua dhe qyteti e
krahina u lané pa njé qeveri legale, pa njé forcé imponuese dhe
neutrale pér mbajtien e rendit dhe institucioneve krahinore
pararendése krijuar nga Regjimi i Admiraléve (maj 1913 - gusht
1914). Nga ky moment autoriteti shtetéror ishte jo vetém i
padobishém, por edhe normat informale, lidhjet e migésisé dhe
detyrimet e fginjéve u lané ménjané, pérballé nevojés politike pér
restaurimin e situacioneve gé kishin ekzistuar pér ata né perandoriné e
dikurshme otomane.

13 Shih shpjegimin e Nelson Kasfir, te: Domestic Anarchy, Security Dilemmas, and
Violent Predation, Causes of Failure, né: When States Fail, Causes and

Edhe mungesa e kapacitetit té shtetit pér té ushtruar funksionet
e veta éshté njé kusht i mjaftueshém pér té prodhuar Dilemén e
Sigurisé (Security Dilemma). Principata e Shqipérisé nuk ia doli té
marré frymén e nevojshme pér ekzistencé, ashtu sikurse nuk shfaqi
kapacitetet e veta maksimale pér té parandaluar fillimin e reagimit té
lévizjes sé katérkéndéshit té pakénaqur té Shqipérisé sé Mesme
(ehjlikjamistéve). Reagimi i njérit segment kundér kétij shteti té ri dhe
performanca e dobét e shtetit t& Vidit béri gé individét ose grupet
shogérore té komuniteteve té tjera t& mendojné se rivalét e tyre
potencialé nuk do té pérmbaheshin mé prej autoritetit té shtetit dhe
vullnetit té tij. Pikérisht né kété moment lindi Dilema e Sigurisé edhe
pér palén tjetér, edhe pér grupet gé pérfituan nga era e re e Europés né
Shqipéri, e mbrojtésit e Principatés gé nga Malésia, Mirdita, Kosova
dhe Jugu i vendit, u derdhén né mbroijtje té saj.'*

Perspektiva e déshtimit té shtetit, mé pas kolapsimi i tij,
anarkia e gjithanshme e brendshme i shtyné individét té zhvendosnin
angazhimet e tyre pararendése ndaj shtetit, pér t'iu bindur tanimé
autoritetit té grupeve apo organizatave mé té vogla,® gé né rastin toné
ishin agjentét otomané, serbé, malazezé dhe greké, prijésit krahinoré
té shpérndaré né géndrime té ndryshme, né varési té njohjeve dhe
interesave personalé me krerét mé té larté kontrollues.

Rekursi i paré pér shpjegimin e dhunés pas déshtimit té shtetit
ishte ngritja e flamujve té besimeve fetare, ose vijimi i konflikteve
kulturore té rrénjosura historikisht né até shogéri.'® Palét e rreshtuara
né konfliktin social né Shqipériné e viteve 1914-1915 operuan mbi
flamuré té ndryshém, njé palé e madhe e shpérndaré népér kuartiere
nga Veriut né Jug té vendit, mjaft solidaré me njéri-tjetrin, me
flamurin e Shqipérisé, si mbrojtés té& Vlorés 1912 dhe Principatés sé
Shqipérisé e Princit Vid; té tjeré, me flamurin e Turgisé, ose si

Consequences, edited by Robert I. Rotberg, Princeton University Press, Princeton
and Oxford, 2004, 58.

14 po aty, 57.

15 Po aty, 59.

16 Po aty, 61.

nostalgjiké té Regjimit té Vjetér Perandorak Otoman apo regjimit
esadist; né fund vorio-epirotét, me flamurin e tyre té sajuar me
simbole té Greqisé, si njé masé e implantuar nga Athina né territorin e
Shqipérisé sé Jugut, gé ishin kundér té gjithéve dhe, para sé gjithash,
kundér nacionalistéve té bashkuar toské dhe gegé.

Shqipéria u derdh né kaos dhe rruga e pushtimeve té huaja u
hap. Skenari i pércarjes sé njé kombi né véshtirési ringjizjeje kishte
funksionuar. Mbetej zhbérja e vendimeve té Konferencés sé
Ambasadoréve né Londér, “korrigjimi i njé gabimi ndérkombétar”,
duke kapércyer pengesén e protektorit té Shqipérisé, Perandorisé A-H.

A do té mund ta kishin kaq té lehté gjithé kété sipérmarrje
fqinjét e Shqipérisé, Perandoria Osmane, né rastin e njé kombi té
bashkuar? Ndérlikimet gjeopolitike gé shkaktoi lufta, zhvendosjet e
aleancave dhe zhvillimet né frontet e luftés do ta lehtésojné kété
prishje té vendimeve ndérkombétare té Fugive té Meédha pér
Shqipériné e ndértuar né vitin 1913.

Pyetja gé ngremé éshté: pse Shqgipéria nuk ia doli té mbijetojé
né kohén e Pavarésisé sé Paré si njé vend me udhéheqési té njésuar
mbi parimet rindértuese dhe organizuese té njé vendi me kushtetuté,
liri, shekullarizém dhe administrim civil vendor?

Pérgjigjen e detajuar késaj pyetjeje kérkimore e kam dhéné
pérmes analizés sé kualitetit t& nacionalizmit, shpjegimit té kushteve
té pérgjithshme té déshtimit té shtetit té paré modern, respektimit té
kushtetutshmérisé dhe shekullarizmit, si kushte té panegociueshme pér
mbijetesén dhe pérforcimin né unitet té njé shteti modern ndér
shqiptaré.

Rasti i Rilindjes Kombétare Shqiptare, si rilindje e véshtiré e
njé populli t& privuar nga aksesi né arsimim dhe kulturén e larté té
veté nacionit, dikur pjesé e Europés, né fillim té shekullit XX, mbarsur
edhe me injektime té fugishme té kulturés sé zhvilluar nga Perandoria
Otomane, mund té shpjegohet me ndarjen qé profesori me origjiné
malaziase 1 Universitetit t¢ Oksfordit, John Plamentaz, u ka béré né
njé studim té vetin dy tipave té nacionalizmit. Sipas ndarjes sé tij
kemi: a) nacionalizmin e lindur né Europén Peréndimore (rastet e

bashkimit té Gjermanisé dhe té Italisé), b) dhe nacionalizmin né
Europén Lindore, ku hyn edhe Ballkani'’ dhe rasti i Shqipérisé, mé i
ndérlikuari né kété ané pér shkak té vecantive. Plamentaz-i e shihte
nacionalizmin peréndimor si relativisht t¢ miré dhe té kéndshém dhe
llojin lindor si té neveritshém dhe té dénuar me neveri nga kushtet gé
e krijuan até.

Nacionalizmi peréndimor, sipas tij, vepronte né emér té
kulturave té larta e té zhvilluara miré, té centralizuara normativisht
dhe té pajisura me njé klientelé popullore mjaft miré té pércaktuar:
gjithgka gé kérkohej ishte vetém pérshtatje né situatén politike dhe né
kufijté ndérkombétaré, né ményré gé t'u siguronin kétyre kulturave,
folésve dhe praktikuesve té tyre té njéjtén mbrojtje té géndrueshme si
ajo gé gézonin tashmé rivalét e tyre.'® Plamenatz-i shpjegon se lindja
zhvillimi, zbatimi i nacionalizmit edhe né vendet e Europés Lindore
kalon pérmes revolucionit dhe diplomacisg, né té njéjtén masé sikurse
edhe realizimi i nacionalizmit peréndimor. Por, sipas tij, ¢éshtja nuk
mbaroi me kaq: ky lloj nacionalizmi lindor nuk operoi né emér té njé
kulture té larté ekzistuese, té mirépércaktuar dhe té kodifikuar, e cila e
kishte parambuluar nga ana gjuhésore territorin e vet me aktivitete té
géndrueshme té shkrim-leximit, gé nga Rilindja e hershme Europiane,
ose gé nga shekulli i Reformacionit né Kishés. Ky nacionalizém ishte
aktiv né emér té njé kulture té larté ende jo té kristalizuar si¢ duhet,
njé kulture thjesht aspirante né krijimin e larté. Ai kryesoi, ose u
pérpog té kryesonte, né njé rivalitet t& egér me konkurrenté té
ngjashém, mbi njé harté etnografike kaotike té shumé dialekteve, me
aleanca té pagarta historike ose linguo-gjenetike dhe gé pérfshinte
popullsi gé sapo kishin filluar té identifikoheshin me kéto kultura té

17 John Plamenatz, Two Types of Nationalism, in: Nationalism, The nature and
evolution of an idea, Eugene Kamenka Editor, Australian National University Press,
Canberra 1973, 23-36.

18 John Plamenatz, Two Types of Nationalism, in: Nationalism, The nature and
evolution of an idea, Eugene Kamenka Editor, Australian National University Press,
Canberra 1973, 23- 29; Ernest Gellner, Nations and Nationalism, Blackwell
Publishing, Second Edition, 2006, 96.

larta kombétare té rishfaqura.

Kushtet objektive té botés moderne i kishin detyruar ata né
kohén e duhur, qé& té identifikoheshin me njérin prej atyre
komponentéve. Por, derisa ndodhi kjo, atyre u mungonte baza
kulturore e pércaktuar garté gé gézonin kombet peréndimore.® Né
cfaré mase géndron kjo sentencé konkluzive e studimit té Plamenatz-
it, e pérpunuar nga Gellner-i, pér rastin e nacionalizmit shqiptar? Né
rastin e Shqipérisé, kultura e larté arbénore e kohés sé Rilindjes u
transferua nga Arbéria né Peréndim, te mérgatat, gendrat universitare
italiane dhe mbijetoi si gjurmé vetém né njé sferé té larté té
komunikimit té Kishés Katolike, prelatéve katoliké shqiptaré (Gjon
Buzuku, Leké Matrénga, Pjetér Budi, Frang Bardhi, Pjetér Bogdani,
Pal Hasi, Andrea Bogdani, Kuvendi i Arbérit?°, shkollat fillore né
Kurbin, Blinishté té¢ Zadrimés, Pdhané) dhe né Kishén Ortodokse
(piktorét Onufri dhe i biri i tij, Andrea, Mihali nga Jerma, piktorét
anonimé té Kishés sé Manastirit t¢ Shén Prodhomit né Voskopojé;
Teodor Haxhifilipi (Dhaskal Todri) nga Elbasani, gé hartoi njé alfabet
té posacém; Grigor Durrsaku, i cili mé 1761 pérktheu Dhiatén e Re;
Kosté Berati, Theodor Kavalioti, nxénés i shkollés sé& VVoskopojés, gé
mé 1779 botoi edhe fjalorin greqgisht-arumanisht-shqgip; Grigor
Gijirokastriti, qé né vitet 1930 botoi Dhiatén e Re?!), por né masén e
popullsisé sé Arbérisé sé shtrénguar né shtypje, ajo erdhi gradualisht,
fillimisht e deformuar, mé pas kaloi né harresé dhe, né fund, né

1% John Plamenatz, Two Types of Nationalism, in: Nationalism, The nature and
evolution of an idea, Eugene Kamenka Editor, Austrialian National University
Press, Canberra 1973, 30, 31, 33-34; Ernest Gellner, Nations and Nationalism..., 97.
20 shih Robert Elsie, A biographical Dictionary of Albanian History, 1.B. Tauris in
association with The Center fo Albanian Studies, London-New York 2013, 30-31,
44, 56, 66-67, 299-300; Odette Marquet, Pjetér Bogdani, Letra dhe dokumente,
shtépia botuese “At Gjergj Fishta”, Shkodér 1997, 9-26; Historia e Shqipérisé,
véllimi I, Tirané 1959, (Grup autorésh: Aleks Buda, Frano Prendi, Hasan Ceka, Injac
Zamputi, Kristo Frashéri, Selim Islami, Skénder Anamali, Stavri Naci, Stefanaq
Pollo, Zija Shkodra), 324- 327, 364-365, 373-384.

21 Zija Shkodra, Qyteti shqiptar gjaté Rilindjes Kombétare, Akademia e Shkencave e
RPS-sé sé Shqipérisé, Instituti i Historisé, Tirané 1984, 75.

shndérrim. Ajo kulturé do té rishfaget sporadikisht vetém né dekadat e
para té shekullit XIX, nén ndikimin edhe té ngjarjeve né Europén
Peréndimore; do té pérhapet me kujdes nga dekada e fundit e té njéjtit
shekull, sérish mbi té njéjtat gendra mbijetuese dhe si kulturé gé
ofronte shpresén rilindése pér té gjithé pjesén tjetér t€ kombit né
pérgjumje dhe né orbitat e kulturave té huaja té imponuara pérgjaté
vetmisé. Né mjedisin mjaft té ndérlikuar té krahinave té palidhura me
njéra-tjetrén, té dialekteve dhe néndialekteve, religjioneve té
ndryshme, rilindésit filluan té kryejné identifikimet dhe té saktésojné
bazat e pérbashkimit linguistik, arsimor, kulturor dhe t’i thérrasin
kujtimit t& njé kohe kur Arbénia ishte pjesé e Rilindjes Europiane dhe
e Rezistencés sé shekullit XV. Théné ndryshe, njé puné e kujdesshme
dhe e vazhdueshme né njé terren delikat, njé inxhinieri kulturore
shumé e ndérlikuar pér rivendosjen e disa vektoréve kulturoré,
dialektoré dhe zakonoré né njé drejtim té pérbashkét, me géllim qé té
arrinej té nesérmen, né momentin e pérshtatshém kur liria té shfagej,
ajo marrédhénie e ngushté midis shtetit dhe kulturés, e cila éshté thelbi
i nacionalizmit.

Eshté kjo arsyeja, gé studiuesit mé né zé té historisé sé kulturés
kané arritur né pérfundimin, se liturgjia dhe letérsia kishtare shqipe e
kohéve té Buzukut, Budit, Bardhit, Bogdanit ishte ajo gé shpétoi
gjuhén shqgipe nga rreziku i asimilimit, bastardimit térésor té huaj dhe
e futi até sérish né rrugén e njé gjuhe dhe letérsie té shkruar.?? Dhe
pikérisht kété fill kapén rilindésit e shekullit XIX, pér rivendosjen né
njé drejtim té vektoréve kulturoré té nacionalizmit shqiptar.

Ashtu si popullsité e tjera té Europés Lindore dhe Juglindore,
edhe popullsia shqiptare né kété kohé gjendej ende e mbyllur brenda
besnikérive komplekse té shuméfishta té farefisnisé, territorit dhe fesé.
Dhe rilindésve e shtetformuesve shgiptaré, pér t'i vendosur ato né
pérputhje me imperativin nacionalist, iu deshén mé shumé se disa
beteja pér ta kornizuar né njé bosht identitar dhe me mjaft diplomaci
me fugité e huaja, pér ta béré té njohur pérmasén territoriale té popullit

22 Zija Shkodra, Qyteti shqiptar..., 74.

shqiptar, té drejtén e tij pér shtetési. Rilindjes Kombétare Shqiptare
dhe pérfagésuesve té shtetit té porsaformuar iu desh té pérballeshin
edhe me mbrojtjen e popullsisé shqiptare té débuar nga trojet etnike,
me shmangien e asimilimeve dhe politikat ndérhyrése té fugive
ballkanike, posacérisht t€ Perandoris€é Osmane. Por, mbi té gjitha,
rilindésve dhe shtetformuesve iu desh té pérballeshin mekundérshtiné
e dhunshme ndaj shtetit dhe nacionit, kuptuar si rizgjim identitar né
njé kontinent té pérfshiré né modernitet dhe industrializim, té
segmenteve prootomane té shogérisé dhe klasés sé bejleréve vendas.
Ato segmente, né kété agim ndryshimesh né Europé dhe né Shqipéri,
kémbéngulén té ndignin modelin oriental té sundimit dhe t€ mbartnin
njé identitet t€ ndryshém né raport me popullsiné tjetér té Shqipérisé,
gé pérkrahu independencén, europianizimin dhe shekullarizimin e
shtetit né kufijté nacionalé.

Plamenatz-i i koncepton zhvillimet e nacionalizmit né vendet e
Europés Lindore, té tillé si¢c &shté Shqipéria, rast i vecanté i késaj ane,
si zhvillime té brendshme té shogérive respektive, ndérkohé qé skema
e tipologjive dhe e sistemeve referuese té Gellner-it e 1éné kété ndarje
mes Europés Peréndimore dhe Lindore, brenda linjés 2 dhe 4, por
mban hapur interferencén edhe té faktorit t& diasporés nacionaliste, si
njé nénlloj i réndésishém, si fakt historik i spikatur, qé né rastin e
nacionalizmit shgiptar luajti njé rol bazé né formésim, orientim,
shtetformim, diplomaci dhe mbéshtetjen e minorancave té ftilluara té
kulturés sé larté vendase. Kété e themi, pasi diaspora nacionaliste e
Shqipérisé luajti njé rol té jashtézakonshém né trajtimin e problemeve
té ringjalljes kulturore dhe identitare, pikasjen e territorit nacional,
mbrojtjen diplomatike, transformimin shogéror dhe ekonomik té
Shqipérisé dhe shtetndértimin. Fundi i Luftés sé Paré Botérore ka gené
njé kohé dramatike pér Shqipériné, pér shkak té largimit nga skena
gjeopolitike europiane e Perandorisé Austro-Hungareze. Pér
Shqipériné u krijuan dy vakuume té menjéhershme: sé pari, ai i
brendshmi, institucional, pér pjesén mé té madhe té territorit, qé pér
gati tre vjet u administrua nga austriakét; sé dyti, né bisedimet pér
page Shqipéria nuk do té kishte mé njé zé té kualifikuar dhe besnik

pro saj brenda Fugive té Médha vendimmarrése.

Italia, e rreshtuar pérkrah vendeve fituese té Antantés, pér njé
numér arsyesh té shpjeguara né kété punim, por gé ana joné jané
gjurmuar e shpjeguar né njé studim tjetér mbi kohén 1918-1925%, nuk
mundej dhe nuk do ta luante dot né ményré té géndrueshme, serioze
dhe té vérteté, njé rol té tillé pro Shqipérisé, céshtjes sé saj kombétare.
Mirépo dhénia e sé drejtés sé kontrollit ushtarak italian mbi
Shqipériné nga ana e Késhillit t€ Larté t€ Antantés do t’u mundésojé
shqgiptaréve njé lloj mbrojtjeje, do té shmangé né njé masé té madhe
pérséritjen e skenave pushtuese té Serbisé dhe Greqisé né vendin toné
dhe do t’u mundésojé forcave nacionaliste t€ fillojné procesin e
ripértéritjes sé shtetit, institucioneve, restaurimit té legalitetit té
paraluftés dhe dérgimit té pérfagésisé diplomatike né Konferencén e
Pages né Paris.

Pérvoja e palavdishme ehlikjamiste dhe esadiste mbetej veg
njé kujtim i hidhur i njé kohe té shkuar, ndérkohé gé tri vitet e
administrimit té A-H-sé né 2/3 e Shqipérisé, té Italisé dhe Francés né
jug té vendit, autonomia administrative e kulturore gé& gézuan
shgiptarét nén kéto kontrolle kishte 18né gjurmét e veta né
strukturimin e nacionalizmit dhe restaurimin e administratés publike
shqgiptare. Edhe pse vitet e ardhshme do té jené njé sfidé e vérteté né
aspektin shtetformues pér elitén nacionaliste, né planin e brendshém
dhe até ndérkombétar bashkésia nacionale gé do té duhej té drejtohej
nga kjo udhéhegési, pati njé ftillim té ndryshém né aspektin e
vetédijes mbi pérkatésiné dhe né pranimin mé té madh té parimeve,
mbi té cilat do té duhej té rithemelohej marrédhénia ndérshqiptare.
Nacionalizmi tanimé, né ményré té garté, po mbéshtetej gjithnjé e mé
shumé mbi parimet e elités sé kulturés sé larté. Veté esadistét, té
mbetur tanimé pa liderin e tyre (i cili u pengua té hynte né Shqipéri
prej italianéve, té vendosur tanimé né pozita té forta kundér tij),

2 Romeo Gurakugi, Versailles Order and making Albania 1918-1925, (manuscript)
forthcoming, 2025; Romeo Gurakugi, Romeo Gurakuqi, Shqipéria dhe ¢éshtja
shqiptare pas Luftés sé Paré Botérore, 1918-1921, UET Press, Tirané 2013.

aplikuan transformizém, pérshtatje me rrethanat e reja dhe né ndarjen
e re politike brenda vendit u pozicionuan pérkrah forcave konservatore
té bejleréve té ish-perandorisé, duke gjetur né figurén e Ahmet bej
Zogollit liderin e tyre, i cili startoi gradualisht, fillimisht né
prapaskené dhe mé pas hapur, udhén e ndértimit té njé legaliteti té ri
institucional, gé pérmbyste kornizat e kongreseve nacionale té
Durrésit (dhjetor 1918) dhe té Lushnjés (janar 1920), pér té ngritur njé
té ri rreth vetes té tij (nga dhjetori i vitit 1924 me restaurimin e
pushtetit té tij personal me ndihmén e Serbisg).

Pérndryshe, elita e europianizuar e kulturés sé larté/diaspora
nacionaliste/rrethet katolike t& veriut/ nacionalistét e Toskérisé né vitet
1918-1924 punuan me vendosméri pér ripértéritjen e Shqipérisé mbi
kornizat e néntorit 1912, Principatés sé Shqipérisé mé 1914, mishéruar
né linjén ringritése té dy kongreseve té pasluftés qé i pérmendém mé
lart, me njé shpresé dhe mision pér rikthimin e legalitetit t¢ miréfillté
me Princin Vid, ose pasardhésit e tij né krye té shtetit, si garanté té
pérforcimit té njé shteti dhe nacioni té ripértériré europian.

Ky ka gené i gjithé thelbi i ballafagimeve politike né vitet
1920-1924, fundi i sé cilés ishte njé humbje pér elitén demokratike
europianiste dhe mbisundim i forcave konservatore, edhe té esadistéve
té transformuar, ndérkohé qé veté Esati ishte larguar fizikisht nga
skena. Por edhe pse ato ia dolén té vendosin nén kontroll shtetin dhe
vendin né dhjetorin e vitit 1924, pas dhunés sé ashpér qé ushtruan
pérkundér elités politike dhe shtresave shogérore e kulturore gé
pérkrahén shndérrimin demokratik té vendit (shtypja e Kryengritjes sé
Dukagjinit 1926), pas vitit 1928 edhe konservatorét ish-esadisté u
detyruan té kopjojné modelet e tyre ideale té formésimit té nacionit
mbi konturet e albanianizmit, shekullarizmit dhe europianizmit.
Tanimé do té krijohej njé mbretéri e re, sé bashku me njé legalitet t& ri
mbretéror né krye té shtetit, por ndryshe nga esadistét dhe fillesa
politike e shumé prej personazheve politike mbéshtetése, né rrjedhén e
viteve 1930 Shqgipéria do té formésohet si shtet me stabilitet,
administraté té rregullt, program kombétar arsimimi, me njé séré

politikash modernizuese dhe peréndimore dhe me Turging e
pérjashtuar nga ndérhyrja né punét e brendshme té Shqipérise.



